
Godt over 30 flotte gevinstar på skulemusikken sin adventskalendar. 08.11.2016

Skulemusikken er svært takksam overfor dei som har gjeve desse flotte gevinstane.
 

Salget av Uskedal skulemusikken sin populære adventskalendar er godt i gang.  Det er 4. året
skulemusikken sel desse førjulskalendarane som har vorte så godt mottekne.  Har gevinstlista vore flott
før om åra, så er den om mogeleg endå betre i år!  Heile 33 flotte gevinstar skal delast ut frå 1.desember
og fram til julaftan.

 
Gevinstlista kan de sjå over, og om de klikkar på bildet vert det større.  Det er stor breidde i gevinstutvalet, og det
er mykje kjekt å vinna.  Blant dei er det også mange fristande gåvekort.  På kjøpet får også alle god spenning
som set ein i den rette julestemninga.

 
Som dei tidlegare åra, vert vinnarane kungjort kvar dag frå 1.desember og fram til julaftan med notis her på
uskedalen.no.  Vinnarane kan også i år henta gevinstane på Auto 88 mot å visa kalendaren med
vinnarnummeret.  Alle gevinstar må hentast innan 11.01.2017(på kalendarane er årstalet blitt 2016 ved ein feil).

 
Adventskalendarane er viktigaste inntektskjelda til skulemusikken, og dei vil retta ei stor takk til alle som har
støtta dei med å gje flotte gevinstar.  Svært takksame er dei også overfor alle som støttar korpset ved å kjøpa
kalendarar.

